
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 19-Ի N 1825-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻ
	
	Առաջարկություն ներկայացնող մարմին

	Առաջարկություններ և դիտարկումներ
	Կատարված փոփոխությունները

	1) Արդարադատության նախարարություն
	«Հայաստանի Հանրապետության կառավարության 2023 թվականի հոկտեմբերի 19-ի N 1825-Լ որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի 1-ին կետի համաձայն՝ «(․․․) վարչապետի որոշմամբ սահմանված կարգով ստեղծվում է Պաշտպանության նախարարին կից հասարակական խորհուրդ», մինչդեռ որոշման հավելվածի 6-րդ կետում կիրառվում է «Հայաստանի Հանրապետության պաշտպանության նախարարի (այսուհետ` նախարար)» ձևակերպումը։ Այս առումով, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի դրույթները, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, գտնում ենք, որ անհրաժեշտ է Նախագծի 1-ին կետում «Պաշտպանության նախարարին» բառերը փոխարինել «նախարարին» բառով։
1. Նախագծի 1-ին կետում «Հայաստանի Հանրապետության կառավարության 2023  թվականի հոկտեմբերի 19-ի Հայաստանի Հանրապետության Պաշտպանության նախարարության Կանոնադրությունը հաստատելու մասին N 1825-Լ որոշման մեջ կատարել հետևյալ փոփոխությունը, 12-րդ կետը շարադրել նոր խմբագրությամբ» բառերը անհրաժեշտ է շարադրել հետևյալ խմբագրությամբ․ «Հայաստանի Հանրապետության կառավարության 2023  թվականի հոկտեմբերի 19-ի Հայաստանի Հանրապետության Պաշտպանության նախարարության կանոնադրությունը հաստատելու մասին N 1825-Լ որոշման հավելվածի 12-րդ կետը շարադրել նոր խմբագրությամբ հետևյալ բովանդակությամբ՝»։
1. Նախագծի 1-ին կետում «Նախարարության խնդիրների» բառերից առաջ անհրաժեշտ է լրացնել «12․» թիվը և կետադրական նշանը։
1. Միաժամանակ, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի դրույթները, որի համաձայն՝  ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից, գտնում ենք, որ անհրաժեշտ է Նախագծի 2-րդ կետից հանել «պաշտոնական» բառը։

	Ընդունվել է: 
Կատարվել են  համապատասխան փոփոխությունները:


	2) Պաշտպանության նախարարություն
	2025 թվականի հուլիսի 31-ի Ձեր N 02/52.5/25048-2025 գրության առնչությամբ հայտնում եմ, որ «Հայաստանի Հանրապետության կառավարության 2023 թվականի հոկտեմբերի 19-ի N 1825-Լ որոշման մեջ փոփոխություն կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:

